
Yunit 4: Mga Larong Pangkalusugan
 at Pangkasayahan

Anong mga laro ang madalas ninyong ginagawa ng iyong mga kaibigan at kamag-aral? 

Sa yunit na ito:

· Ipakikita mo ang ibig sabihin ng nasa ilalim, nasa ibabaw, nasa likod, nasa tabi, nasa pagitan, kanan, kaliwa, pataas, pababa, pasulong, paatras, at nasa harap, sa pamamagitan ng paggamit ng katawan at bagay. 
· Tatalon ka nang sunod-sunod at ilang ulit sa ibabaw ng isang bagay na hindi gumagalaw, gamit ang kilos na pasulong-paatras at patagilid.

·  Makikilahok ka sa mga payak o simpleng pangkatang laro.
·  Masisiyahan ka sa pakikilahok sa mahihirap na gawaing pisikal.

·  Gagalaw ka nang mabagal at mabilis habang may hawak na bagay,  at maipakikita ang kilos kapag may magaan o mabigat na dala.

· Makaaawit ka ng habang naglalaro. 

· Makikilahok ka sa mga payak o simpleng laro na may kapareha at gumagamit ng mga bagay.  
Aralin  7:  Pagsunod sa mga Babala

Ano ang ibig sabihin ng mga babala na nasa itaas?  
Saan  mo ito kadalasang  nakikita?


Bakit mahalagang sundin ang mga babala?
Tama ka kapag sinabi mong, ang pagsunod sa mga babala ay nakatutulong upang maiwasan ang aksidente, maisaayos ang mga bagay, at mapanatili ang kapayapaan at kaayusan. 
Gawain 25 – Sabihin kung Ano
Panuto:
Tingnan ang mga larawang ipapakita ng guro at ibigay ang kahulugan ng mga ito.

1. Kulay

         _________      _________      _________

2. Panturong direksiyon

________
 _________   _________  _________

3. Simbolo

 __________   ________     ___________     _________
Gawain 26 – Pasahang Bola sa Itaas at Ibaba

Panuto:
Sa larong ito, kayo ay magpapangkat-pangkat.
Makinig sa panuto ng guro. Kailangan ng bola ng bawat pangkat.  Gagawa kayo ng isang hanay.  Tingnan ang larawan sa ibaba. 

[image: image12.emf]
· Ang mga manlalaro ay nakatayo sa likod ng bawat isa. 
· Ang unang manlalaro ng bawat hanay ay may hawak ng bola.
· Kung  narinig ang hudyat, ipapasa ng unang manlalaro sa ikalawang manlalaro ang bola.  Ipapasa ito sa itaas ng ulo.
· Ipapasa naman ng ikalawang manlalaro ang bola sa ikatlong manlalaro. Ipapasa ito sa ibaba, sa pagitan ng dalawang hita.  Ipapasa naman ng ikatlong manlalaro sa susunod na manlalaro sa itaas ng ulo.  Samakatuwid, halinhinan ang paraan ng pagpapasa. 
· Hahawakan ng huling manlalaro ang bola sa itaas ng kaniyang ulo upang ipakitang tapos nila ang laro.
Gawain 27 – Lumukso sa Patpat at Hula Hoop
Panuto :  Kumuha ng kapareha. Tumayo nang magkatabi at gawin ang sumusunod na gawain. Tingnan ang larawan sa ibaba. 

· Hawakan ang kamay ng kapareha. 

· Sabay na lumukso nang pasulong at paatras sa unang patpat.

· Muling lumukso pasulong sa una at ikalawang patpat.  Pagkatapos, lumukso nang paurong sa ikalawang patpat.   
· Lumukso sa loob ng hula hoop, bitawan ang kamay ng kapareha at umikot paharap sa simulang guhit.  
· Pulutin ang hula hoop at sabay na lumabas sa loob nito.  Lumukso pabalik sa una at ikalawang patpat hanggang makarating sa simulang guhit.

Ilang beses kayong lumukso ng iyong kapareha? 
Naisagawa ba ninyo nang sabay ang gawain? 

Gawain 28  – 
Mga Gawaing Gumagamit ng Laso at 



Lobo

Panuto:

Gawing Mag-isa:

1. Lumikha ng iba’t ibang hugis gamit ang laso. Gamitin ang mabagal at mabilis na galaw ng braso sa paglikha ng  iba’t ibang hugis. 

Gawin nang may kapareha :
1. Hawakan ang lobo ng dalawang kamay. Magkahiwalay ang mga paa. 

2. Ipasa ito paitaas sa iyong kapareha.


Ganoon din ang gagawin ng iyong kapareha. 
Maaaring ipasa ito gamit ang ;
                siko-sa-siko
                tuhod-sa-tuhod
                ulo-sa-ulo
Nagawa mo ba ito?     ______ Oo. ________ Hindi. 
Nasiyahan ka ba sa gawain? ______ Oo. _____ Hindi.
Modyul 8 – Mga Larong may Awit

Anong laro ang pinakagusto ninyong magkakaibigan? Naaalala mo ba ang mga awit na may kilos o action song na inyong kinagigiliwan?  Ano namang laro na may bilang o number games ang gusto ninyo? 

Ang larong “Sino ang Ibong Dumapo sa Sanga” ay  masayang laro . Maaari  mo itong laruin sa tahanan kasama ng pamilya o sa paaralan. Bago magsimula ang laro, bibigyan ng bilang ang bawat manlalaro ng ayon sa pagkakasunod-sunod nito. Tatayo nang pabilog ang mga manlalaro.
Gawain 29 - “Sino ang Ibong Dumapo sa Sanga?” 

Panuto: Pag-aralan ang paraan sa paglalaro.

Pumili ng lider na siyang magsisimula ng laro.  Gagawa siya ng kilos at tunog na may ritmo,  halimbawa, pagpalakpak at pagtapik sa hita.  

Sabihin: ”Sino ang ibong dumapo sa sanga?”

Sasabihin ng guro na si Ibon 1 ang dumapo sa sanga.

Sasagot ang  batang si Ibon 1 “Sino? Ako ba?”
Ang lahat  ng manlalaro ay sasagot nang sabay-sabay, “Oo ikaw nga.” 
Sasagot ang batang si Ibon 1, “Pero, hindi ako.” 
Sasagot nang sabay-sabay ang manlalaro ”Kung hindi ikaw, sino?” 
Muling sasagot si Ibon 1, ”Si Ibon 2 ang dumapo sa sanga.” 
Ituloy ang pagsasagawa ng laro hanggang sa makapagsalita ang lahat ng manlalaro.
Layunin ng larong ito na magkaroon ng patuloy na ritmo o tuloy-tuloy na pagsasalita ang mga manlalaro. 

Subukin Mo

Nasiyahan ka ba sa laro? Iguhit ang iyong  damdamin sa sagutang papel.

Gawain 30 - Sawsaw Suka Mahuli Taya

Panuto:
Makilahok sa larong ito upang masubukan  kung gaano ka kabilis tumugon. 

Sawsaw Suka Mahuli Taya

Binubuo ang laro ng isang ”taya” at mga manlalaro. 

Sabay-sabay silang aawit ng, “sawsaw suka mahuli taya.”

Habang nakabukas ang isang palad ng taya at nakasawsaw ang mga hintuturo ng mga manlalaro.
Pagkatapos ng awit, isasara ng taya ang kaniyang palad upang makahuli ng mga daliring nakasawsaw dito. Ang mahuling daliri ang susunod na magiging “taya.” 
Gawain 31 – Pagsukat sa Kaalaman

Gumuhit ng berdeng kahon kung ikaw ay sang-ayon at pulang kahon kung di sang-ayon sa sagutang papel.
[image: image20.jpg]



 Nagtago ang bata 

 sa ilalim ng mesa. 
Sa babala sa trapiko, ang ibig sabihin ng pula ay “GO.”

 Ang “Sawsaw Suka Mahuli  Taya” ay sumusukat ng iyong memorya.

Tawiran ang ibig sabihin           ng babalang Pedestrian
   Crossing
Malilikha ng laso ang

ganitong hugis sa
pamamagitan nang mabilis 
 na galaw ng mga braso.

Ang kagamitan sa pagtuturong ito ay magkatuwang na inihanda at sinuri ng mga edukador mula sa mga publiko at pribadong paaralan, kolehiyo, at / o unibersidad. Hinihikayat namin ang mga guro at ibang nasa larangan ng edukasyon na mag-email ng kanilang puna at mungkahi sa Kagawaran ng Edukasyon sa action@deped.gov.ph.   


Mahalaga sa amin ang inyong mga puna at mungkahi.

